
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը բխում է` Երևանում անցկացվելիք Արևելյան գործընկերության խորհրդարանական վեհաժողովի՝ պատշաճ կերպով կազմակերպման և անցկացման, ինչպես նաև մինչև 2025 թվականի ավարտը նախատեսվող այլ ներկայացուցչական ծախսերի կատարման անհրաժեշտությամբ։

2. Ընթացիկ իրավիճակը և խնդիրները.
Հայաստանի Հանրապետության 2025 թվականի պետական բյուջեով ներկայացուցչական ծախսերի կատարման համար ՀՀ Ազգային Ժողովին հատկացվել է 275․0 մլն դրամ։
2025 թվականին, ի թիվս այլ ներկայացուցչական բնույթ կրող միջոցառումների,  ՀՀ Ազգային Ժողովի կողմից կազմակերպվել է Հյուսիսային Եվրոպայի և Բալթյան երկրների խորհրդարանների բարձր ներկայացուցիչների, ինչպես նաև Վիետնամի Սոցիալիստական Հանրապետության Ազգային ժողովի նախագահի գլխավորած պատվիրակության ընդունելություն և համապատասխան բիզնես ֆորում։ 
Հաշվի առնելով, որ վերոգրյալ միջոցառումների անցկացման վայրը և ժամկետները վերջնական հաստատվել են 2025 թվականի ընթացքում և այդ միջոցառումների կազմակերպման համար ՀՀ 2025 թվականի պետական բյուջեով համապատասխան ֆինանսական միջոցներ նախատեսված չեն եղել, ուստի այդ նպատակով ծախսերը (շուրջ 134.0 մլն դրամ) կատարվել են ՀՀ 2025 թվականի պետական բյուջեով ՀՀ Ազգային Ժողովի պահպանման ծախսերում ներկայացուցչական ծախսեր հոդվածով նախատեսված միջոցների հաշվին: 
Հայտնում ենք, որ ս.թ. սեպտեմբեր-հոկտեմբեր ամիսներին նախատեսվում է Արևելյան գործընկերության խորհրդարանական վեհաժողովի անցկացում (մինչև 100 մասնակից) Երևան քաղաքում, որի կազմակերպման և անցկացման հարցը համաձայնեցվել է 2025 թվականին, և հետևաբար ՀՀ 2025 թվականի պետական բյուջեով այդ նպատակով միջոցներ նախատեսված չեն եղել:
Միջոցառումը պատշաճ կերպով կազամկերպելու համար համապատասխան ծառայությունների արժեքը գնահատվել է  շուրջ 20․0 մլն․ դրամ (վեհաժողովի անցկացման ծախսերի նախահաշիվը կցվում է)։
01․07․2025թ․ դրությամբ բյուջետային ծախսերի տնտեսագիտական դասակարգման ներկայացուցչական ծախսեր (4237) հոդվածի պայմանագրերով չծանրաբեռված ազատ ֆինանսական միջոցները կազմում են շուրջ 4.1 մլն դրամ՝ որը չի բավարարի մինչև 2025 թվականի ավարտը վերոնշյալ և այլ միջոցառումների կազմակերպման ու ներկայացուցչական ծախսերի կատարման համար։
Նախագծով առաջարկվում է ՀՀ 2025թ. պետական բյուջեով Ազգային ժողովի ընդհանուր հատկացումների հաշվին իրականացնել ծախսերի վերաբաշխում՝ 1024 ծրագրի 31001 «ՀՀ Ազգային ժողովի տեխնիկական հագեցվածության բարելավում» միջոցառման 5122 «Վարչական սարքավորումներ» հոդվածի ժամանակավոր ազատ ֆինանսական միջոցներից՝ 160 մլն դրամի չափով, որից 20.0 մլն դրամը ուղղել վեհաժողովի անցկացման համար անհրաժեշտ ծախսերի կատարմանը, իսկ 140.0 մլն դրամը՝ մինչև տարեվերջ նախատեսված այլ ներկայացուցչական ծախսերի իրականացմանը։

3. Կարգավորման նպատակը և բնույթը.
Արևելյան գործընկերության խորհրդարանական վեհաժողովի, ինչպես նաև մինչև 2025 թվականի ավարտը նախատեսվող ներկայացուցչական ծախսերի կատարման նպատակով ֆինանսական միջոցների հատկացում։

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ Ազգային Ժողովի կողմից:

5. Իրավական ակտի կիրարկման դեպքում ակնկալվող արդյունքը.
Արևելյան գործընկերության խորհրդարանական վեհաժողովի անցկացում, Հայաստանի Հանրապետությունում Ազգային ժողովի բնականոն գործունեության ապահովում։

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

7. «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
Նախագիծը կապված չէ ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտություն չկա:
